
தசரதனின் மைந்தனாக மண்ணில் அவதரித்தவனே ,
தசமுகனைக் கொன்றிடப் பிறந்த ஸ்ரீராமனே !

                             தசரதனின்... 
சிலைதனையேந்தி வரும் வழியில்,
சிலையென சீதையை நீயும் கண்டு ;

இல்லை உன்தனுக்கு நிகர் என்றாகிட  – சிவன் ,
வில்லை முறித்து மணந்தனையே !

                             தசரதனின்......
சிந்தைமயங்கி அறியாமலே ஓர்நாள் ,
தந்தைகொடுத்த வரத்தினைக் காக்க ;

முந்தைப் பாவங்களைக் கழித்திடவே - அன்று ,
எந்தையே நீயும் கானகம் ஏகினையே !

                           தசரதனின்....
மாயைகள் பல,பலபுரிந்து தசமுகனும் ,
தாயைச் சிறையெடுத்து சென்றிடவே ;

அலைகடல்தனை தாண்டிச் சென்று நீ – அவன் ,
தலைபத்தும் உதிரச் செய்தனையே !

                          தசரதனின்..... 
